
阿拉屋里向三个寄娘 文 ! 周润年

远开一点

沪语谜语 谜谜子 编制 ! 陶宽汝

姐妹一个样!

着个红衣裳!

两边立辣海!

话少情意长"

（猜一物）

#答案见下期$

! ! ! !阿拉屋里三兄妹侪有
一个寄娘，也就是过房娘，
伊拉侪是姆妈辣杭州行素
女中辰光个同学。上世纪三
四十年代，伊拉先后跟了夫
君定居上海，成了当时个

“新上海人”。我对伊拉个记
忆，起于上世纪 "#年代初期，当
时，姆妈还是小学教师，而伊拉

侪成了全职太太。
三位寄娘各具风采。大哥个寄

娘姓张，旗人，出身书香门第，祖上
辣晚清是文官。张孃孃貌勿出众，
但文采风流，画得一手工笔丹青，
写得一手娟秀个蝇头小楷。伊送拨
姆妈一把自制个女用折扇：普通个
象牙扇骨，洁白个扇面，正面是伊
手绘个数枝工笔菊花，反面是伊手
写个李清照《声声慢》。我每趟把玩
侪爱勿释手。一次，姆妈对我讲，
“张孃孃早就走了，我也老了，搿把

扇子就送拨侬吧，好好保存喔。”我
当然遵命，有常时还会拿出来拨囡
儿看看，要伊拉好好练字。想勿到有
一天 $岁个小囡儿偷偷拿扇子带到
全班去展览传阅，拿回屋里来，扇骨
也断了，扇面也破了，好端端一把扇
子变成了残枝败柳。我只好拿伊交
拨已辣杭州工作个大哥，请伊送到
王星记扇庄，总算整旧如新。但是我
失算了，张孃孃是伊个寄娘呀，我看
他一副勿舍得还个样子，只好无可
奈何做个顺水人情：“侬寄娘个遗
物，还是请侬保存�！”
二哥个寄娘姓徐，是大名鼎鼎

个胸外科泰斗黄家驷个夫人。"#

年代黄家驷先生是中山医院个院
长，住辣枫林路浪一幢小洋房里。
姆妈每年夏天要带阿拉去白相。徐
孃孃欢喜吃“哈尔滨”个点心，姆妈
总是先带阿拉到淮海路买好，再去
枫林路。徐孃孃板要留阿拉吃顿

饭，健康饮食，菜烧得特别淡。辣搿
栋小洋楼里，我见到了一些当年石
库门人家里罕见个物事：立体式收
音机，标准乒乓球台，齐白石亲笔
题赠个两幅立轴。徐孃孃也是一位
才女，屋里个立式台灯罩是自家用
绢做个，上面是伊手绘个西厢记人
物。后来徐孃孃一家调到北京去
了。“文革”中伊拉遭难，姆妈让当
时读清华个二哥去探望安慰。
我个寄娘姓吴，寄爹是一家公

私合营企业个私方经理。姆妈每年
侪要带我去拜年，寄娘真欢喜我
啊，本来就是慈眉善目，一看到我
就眉开眼笑，活像一尊弥勒，拨我
吃各种好吃个物事。伊有养水仙花
个习惯，春节里总要辣水仙花下部
个茎叶上裹上一圈红纸，既喜庆又
能起支撑作用。她个大女儿是解放
前就留美个，辣伊屋里个一个保留
环节就是看照片。当时我可以看到

苏联画报，但很少看到美国人个生
活照，看到伊几个外孙女侪是披肩
长发，有个还焗成金黄色，红棕色，
确实吃惊勿小，因为阿拉自家侪是
两根辫子或者短头发童花头呀。寄
娘笑眯眯个解释说，搿个是伊面个
生活习惯。所以我是辣寄娘屋里向
最早看到了西方个异国情调。过了
几天寄娘必来我家回访，她带来个
礼物必定比姆妈带去个多。姆妈对
我讲，侬要学习寄娘个大气。寄娘
拨我印象最深个是伊辣 %#年代初
三年灾害辰光，为小儿子辣南京西
路沧州饭店办个一场婚礼。到场个
大概有三十来个亲朋好友，吃西
餐，一人一份：两只圆面包加一大
块鸡或者一大块鱼，还有一盆浓
汤，搿个辣当时算蛮上档次了，而
且味道老好。寄娘看到大家侪已坐
定，就笑眯眯站起来发表了简短个
欢迎词，最难忘个是结束语：“对勿

起，请各位付
二两粮票，请谅
解。”其实大家也早有
准备，因为吃喜酒带粮
票已是当时个常规。还有，
来宾也勿送红包个，是送礼
物。当然咾，大家送个礼物
也要配得上吃西餐个档次。
记得姆妈送个是一套精心
挑选个绿色茶具，有漂亮个
带金属装饰个托盘；姑妈送个
是一件风衣式个米色雨衣。

姆妈脱仔三位寄娘早已作
古了，但是伊拉之间勿分地位维
持终身个友谊一直记辣我心里，伊
拉各自个优点也多少影响了我。每
年春节前，我侪种好一盆水仙，除
夕搿日裹上一圈红纸，算是我一个
人晓得个对寄娘个纪念。我身在外
地，每当听到身边有人讲上海人侪
是小市民辰光，马上想到阿拉屋里
个三个寄娘，大概伊拉呒没碰到过
像我屋里三个寄娘搿能有风范个
人，上海搿能有品位个人勿勿少
少，哪能可能侪是小市民呢！

! ! ! !每个家庭烧饭煮菜少不了锅
镬铜壶，日久难免损坏。总有一个
修锅补镬的师傅，挑了担子，一头
火炉风箱，一头铁皮工具，担子前
端挂着用几块铁片串成的“响
器”，担子一动，清脆发响，于是家
家户户拿出锅镬来要他修补。
据说要当三年学徒，才能成

为锅匠。我的一位远房叔叔，名叫
王宝信，他到上海来，先学铜匠，

后来能补修钢精锅子，最后自己
开厂，专制各式钢精器具（即铝
器），发了大财。他又开办“益泰钢
精店”，专售自厂出品的货物，名
传海外。

一个挑铜匠担出身的铁匠，
勤劳刻苦，立志向上，几十年后，
成为上海闸北区首富，这是真人
真事，也可见上海这个商业城市
的精气神魄。

! ! ! !上海人吃口软!喜欢糯的%细

的%甜的" 也许是为了取得某种平

衡!上海话反而显得硬扎%有力道"

就拿吃的东西来说! 米粥算

是最糯最稀软的了" 但是在上海

人嘴里!&腊八粥'三个字!出口音

调高亢!字字掷地有声( 还有&八

宝粥'&白糖桂花粥'!甚至不上台

面的&饭泡粥'!又有哪个叫起来

不是响响亮亮)

还有面条!吃起来也是柔软细

滑的!但论它们的读音!却又都是

十分硬扎*你听+&辣油麻酱面'&开

洋葱油面'!上海话读起来!是不

是字字都有金属之声, 再听+

&椒盐排骨面'&爆鱼盖浇面'!

是不是竟有铜琶铁板的力道,

糕点也是这样* 上海一般的

糕点!都是糯米制作的!吃口非常

软!但糕点的名称!却是石硬* 你

听---&黄松糕'!这三字叫起来!

何等具有男人气度! 就是拿它来

给男孩起名也不错!把&糕'改成

&高'就可以了!家长叫起来是那

么响亮!就是隔开半里路!小人也

听得清清爽爽*还有&海棠糕'&定

胜糕'&赤豆糕' ./哪一块糕的

名字!不是那么好听!那么硬朗)

心细口软的上海人! 讲的是

硬扎响亮的上海话* 上海人真是

有办法! 上海话真是有讲究* 不

信!你读读看*

! ! ! !媒体报道，经过有关部门搭仔
科研机构个联合攻关，松江个青
背、白脐、金爪、黄毛个黄浦江大闸
蟹，又“重出江湖”。听到迭个好消
息，我回想起自家几十年前吃黄浦
江大闸蟹个有趣事体。
垃读小学个辰光，礼拜六下半

天学放得早，我就会到南码头去白
相。因为埃搭块有一家老大个木材
加工厂，车间背后个黄浦江边一直
漂着交关木排，沿牢木排可以跑到
老外头，欣赏水里向游个鱼。有一
趟，我迎着秋风踏上木排，看到熟悉
个刘老伯立垃前头，伊是我个邻舍，
主要靠用“扳罾”垃黄浦江捉鱼捉蟹
维持生活。“扳罾”迭种古老渔具邪
气简单：靠扎成“十”字状个两根竹

片撑开尼龙网个四只角，当中用线
荡一眼诱饵，再连牢一根用来操纵
个长竹头。刘老伯捏着长竹头，眼睛
瞄着水里向，每隔一歇就拿尼龙网
拉上来，收脱里向个物事。

我跑到刘老伯身边一看 &“喔
喲，刘伯伯已经捉牢勿少大闸蟹了
嘛！”刘伯伯回答：“搿呒啥稀奇。我
年轻辰光经常去松江，埃搭块捉来
个黄浦江大闸蟹特别好吃，因为上
游个水质更加好。”刘老伯晓得我
有兴趣，就拿长竹头递过来&“尼龙
网里向有物事了，侬来试一试' ”我
搓了搓手，立稳双脚，捏紧长竹头
拼命一拉，尼龙网露出水面，有两
只黄浦江大闸蟹垃里向爬，像煞要
对自家落网提出“强烈抗议”。我开
心得穷拍手。接下来，我搭仔刘老
伯轮流操纵“扳罾”，到黄昏已经捉
牢廿多只黄浦江大闸蟹，还有鱼搭

仔虾咾啥。
刘老伯拖我到伊屋里去做客。

刘婆婆马上拿蟹汏清爽，放到锅子
里向煠。等蟹煠得红彤彤，刘婆婆
拣出几只顶大个叫我吃。我剥开一
只蟹盖，里向蟹黄交关。刘老伯平
常欢喜读地方掌故，就咪着绍兴酒
介绍起老早上海人个一种“发明”：
“清朝秦荣光个《上海县竹枝词》注
释里向提着，‘螯内有片壳，白而透
明，雄者较大。两片相合，粘贴墙
上，俗呼蟹蝴蝶’。”刘老伯还用一
只蟹来做示范：掰开两只大螯剔光
肉，拿出一对白色透明个片壳，伊
拉是对称个，摆垃桌面浪蛮像一只
漂亮个蝴蝶。我开心煞了，拿搿只
“蟹蝴蝶”夹到课本里向。隔歇，我
个阿奶寻得来了，刘婆婆硬劲请伊
坐下来一道品尝黄浦江大闸蟹，于
是客堂间里向勿断传出笑声……

! ! ! !生了病，去医院看病。北方人
讲生病。上海闲话讲生毛病。北方
人讲看病，上海人更多个是讲看医
生：“一直头疼头昏，要去看医生
了。”“看侬个面色勿大好，去看过
医生 ？”拿看病讲成看医生，足见
上海人是把医生当成亲眷朋友个。
好个医生勿但为侬看毛病、为侬开
药方、关照侬吃药个辰光、吃药个
程序，还会和气悦色个安抚侬一
番，让侬放心。因此上海人看毛病
欢喜到熟个医院里去熟个医生。医
生拿病人当朋友，病人拿医生当亲
人。用现在个讲法即是和谐个医患
关系。

搭医生太热络了也勿好。我
(#岁个辰光，经老朋友介绍认得
一个牙医生，请伊为我治我个一
颗蛀牙。我从小最最怕个就是牙
医生。一坐到牙医生前头个可起可
伏个椅子上，就感觉自家坐上了老
虎凳。牙医生个一套看牙齿个五金
家生也吓煞人。尤其是用一部电钻
头来磨钻侬个蛀牙，叽叽咕咕，叫
我神经崩溃。搿位认得个牙医生特
别道地，想尽办法要医好保牢我个
搿颗蛀牙。钻了又钻，神经烂了又
烂。补了又补，磨了又磨。有好几年
我变成了牙防所个熟客。老虎凳坐
了又坐，电刑上了又上。反正我的
搿颗大牙几乎变成了文物，牙医
生变成了古董修复师。但牙痛个
毛病就一直勿好，蛮稀奇个。我提
出拔脱，医生就回头我：“保得牢
个，要耐性、要坚持。相信我……”
最后我牙齿一咬，冲进一家一点勿

认得个牙防所，爬上老虎凳，嘴巴
一张：“右边下面最后一只大牙，拔
脱！”勿认得个医生瞎爽气，打了麻
药，一钳子就拔出了我个文物蛀
牙。我把搿颗牙齿托在掌心仔细端
看，伊已经被修磨得像一只空个小
罐头了。阿弥陀佛，我总算解脱哉。
从此我再也呒没牙痛过。勿好意
思，我有点骄傲了。当然，我就此再
也呒没去看过伊位认得个手艺一
级个牙医生了。谢谢伊。

除了看牙齿，我几乎呒没看
医生个任何经验与心得。难得重
感冒一次，我到单位个医务室里去
配点药，与医生攀谈攀谈。兴致高
个辰光，茄茄山胡。医生是热心人。
关心别人是伊拉个职业病。所以我

弄勿懂为啥会发生病人、病人家
属要打医生、护士个事件。勿是所
有个毛病医生都能够看得好个。
医院也勿是起死回生个地方。有
新闻讲，有医院今后要训练医
务人员会一点防身之道；我看
搿也是防范过当。如此，医院
要变成少林寺。门诊间里
要耍拳术，急诊间里要
弄棍棒，太平间里要勿
太平。病人要尊重医生。
医生要体谅病人。搿个
才是医患之间个正道。有
本事个勿是去打医生，
有本事个是练好、养
好身体———勿去
看医生！

内心蛮热情!

平常不开口!

开囗暖人心*

（猜一物）

